
ᓇᐃᓈᕐᓯᒪᔪᖅ ᐅᖃᐅᓯᒃᓴᐃᑦ  
 
ᒐᕙᒪᒃᑯᑦ ᓄᓇᕗᑦ, ᐱᓕᕆᕕᖓ ᓄᓇᓕᒃᓂ ᐊᒻᒪᓗ ᒐᕙᒪᒃᑯᑦ ᐱᔨᔅᓯᕐᑕᖏᑦ ᑐᓂᓯᓚᐅᕐᒪᑕ 
ᐱᓇᓲᑎᒥᒃ ᓄᓇᕗᑦ ᐃᒥᓕᕆᓂᕐᒧᑦ ᑲᑎᒪᔨᖏᓐᓄᑦ ᓄᑕᖑᕐᑎᑦᑎᒋᐊᕈᒪᓪᓗᑎᒃ ᕼᐊᒻᓚᒃᑯᑦ 
ᑲᖏᕐᖠᓂᕐᒥ ᐃᒪᐃᑦᑐᒥᒃ “A” ᐃᒥᕐᒧᑦ ᐱᔪᓐᓇᐅᑎᒥᒃ 3AM-GRA1015, ᐅᓪᓗᖓᓂ ᒪᔨ 9,2015. 
ᒐᕙᒪᒃᑯᑦ ᓄᓇᕗᑦ ᐱᔪᒪᒃᒪᑕ ᐊᕋᒍᓄᑦ 25 ᐊᑐᕐᓂᐊᕐᑐᒥᒃ ᓄᑕᖑᕐᑎᑦᑎᔪᒪᓪᓗᑎᒃ ᒫᓐᓇ 
ᐱᔪᓐᓇᐅᑎᖓᓂᒃ. ᐱᖃᓯᐅᔾᔨᓯᒪᓪᓗᓂ ᓄᑕᖑᕐᑎᑕᐅᓗᓂ ᓄᓇᓕᒃᓂ ᐱᖁᑎᒋᔭᖏᑦ 
ᐊᑐᖃᑦᑕᕐᑕᖏᑦ ᕼᐊᒻᒪᒃᑯᑦ (ᐱᖃᑦᑕᕐᓗᑎᒃ ᑯᕕᓯᖃᑦᑕᕐᓗᑎᒃᓗ ᐃᒥᕐᒥᒃ, ᐃᒥᕐᑕᕐᕕᒃᒥᒃ, 
ᓱᓪᓗᓕᑯᕈᑎᖓᓂᒃ, ᑭᓈᓗᒃᒥᒃ ᑯᕕᕋᕐᑕᕐᕕᖓᓂᒃ, ᐊᒻᒪᓗ ᓴᓗᒻᒪᕐᓴᕐᓯᒪᔪᒥ ᐃᒥᕐᒥᒃ 
ᑯᕕᑎᑦᑎᖃᑦᑕᕐᓗᑎᒃ). 
 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ ᑲᓇᑕᒥ ᐃᓚᐅᖃᑕᐅᓚᐅᕐᒪᑕ 
ᐱᓇᓱᑎᖓ ᕿᒥᕈᔭᐅᑎᓪᓗᒍ. ᑐᓂᔭᐅᓯᒪᔪᑦ ᓇᐃᓵᕐᓯᒪᔪᒥᒃ ᐅᖃᐅᓯᒃᓴᖏᑦ 
ᕿᒥᕈᖃᑕᐅᓚᐃᕐᑎᓪᓗᒋᑦ ᐃᓗᓕᖏᓐᓂᒃ. ᐅᖃᐅᓯᐅᒋᓪᓗᓂ 
ᐅᖃᓪᓚᖃᑎᒋᒃᐸᓪᓕᐊᓯᒪᓂᖏᑦ ᒐᕙᒪᒃᑯᑦ ᓄᓇᕗᑦ, ᐊᒻᒪᓗ ᑎᑎᕋᕐᓯᒪᔭᖏᑦ 
ᐊᖏᕐᓯᒪᔭᖏᓪᓗ ᑐᓂᔭᐅᓯᒪᔪᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ 
ᕿᒥᕈᑎᓪᓗᒋᑦ. 
 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ ᓇᓗᓇᐃᕐᓯᓯᒪᔪᑦ ᐅᑯᓂᖓ 
ᐃᓗᓕᖏᓐᓂᒃ ᐅᖃᐅᓯᐅᓂᐊᕐᑐᓂᒃ ᐃᒥᕐᒧᑦ ᐱᔪᓐᓇᐅᑎᖓᓂᒃ ᑲᑎᒪᑎᑦᑎᓕᕐᐸᑕ:  
 
• ᑕᕆᐅᕐᒧᑦ ᑯᕕᑎᑕᐅᔪᕐ ᖃᓄᑎᒋ ᐱᐅᑎᒋᔭᕆᐊᖃᕐᓂᖓᓂᒃ ᐊᒻᒪᓗ 

ᖃᐅᔨᓴᕐᑕᐅᖃᑦᑕᕐᓂᖓᓂᒃ  
• ᐱᖃᑕᒍᑦ ᓴᓗᒻᒪᕐᓴᕐᑕᐅᒃᑲᓐᓂᖃᑦᑕᕐᓂᖓ ᑭᓈᓗᕕᓂᖅ  
• ᐊᐅᓚᑕᐅᓂᖏᑦ ᑭᓂᕐᑐᑦ ᐃᓚᒃᓴᐃᑦ ᐱᐊᒍᑎᓪᓗ. 

 
ᑕᕙᓂ ᐅᓂᑲᖏᓐᓂ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ ᓴᕿᑦᑎᔪᑦ 
ᐊᑐᓕᖁᔭᕐᒥᓂᒃ ᖃᓄᕐ ᑖᒃᑯᐊ ᐅᖃᐅᓯᐅᓯᒪᔪᑦ ᐋᕿᒋᐊᕐᑕᐅᒐᔭᕐᒪᖔᑕ 
ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ ᐃᒥᓕᕆᓂᕐᒧᑦ ᑲᑎᒪᔨᖏᓐᓄᑦ. ᐃᑲᔪᕐᑐᕐᓗᒋᑦ ᐊᑐᓕᖁᔭᐅᔪᑦ, 
ᓇᐃᓈᕐᓯᒪᔪᒥᒃ ᐊᕙᑎᓕᕆᔨᒃᑯᑦ ᐃᓗᓕᖏᓐᓂᒃ ᐅᖃᐅᓯᒃᓴᖏᓐᓂᑦ ᑕᕙᓂᖃᑕᐅᔪᑦ ᑎᑎᕋᕐᓯᒪᔪᑦ 
“Appendix A”. 
 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑦ ᐊᓯᓪᓕᕐᐸᓪᓕᐊᓂᖓᓄᑦ ᐅᖃᐅᔾᔨᒋᐊᕐᑎᖏᑦ ᐅᖃᕐᓯᒪᔪᑦ 
ᑕᕙᓂᖃᑕᐅᒃᒥᔪᑦ ᐱᓕᕆᐊᒃᓴᑦᑕ ᐃᓚᒋᓂᖓᓄᑦ, ᓕᒃᓗᒋᑦ ᑲᓇᑕᒥ ᐊᕙᑎᓕᕆᓂᕐᒧᑦ 
ᓴᐳᔾᔭᐅᓯᒪᓂᖓᓄᑦ ᐱᖁᔭᐃᑦ ᐊᒻᒪᓗ ᓱᕈᕐᓇᕐᑐᑦ ᐱᑕᖃᖏᑎᑕᐅᔭᕆᐊᖃᕐᓂᖏᓐᓄᑦ 
ᐃᖃᓗᓕᕆᓂᐅᑦ ᐱᖁᔭᖏᑦ. ᐱᓇᓱᑎᖃᕐᑐᖅ ᒪᓕᒋᐊᖃᕐᑐᖅ ᖁᓚᓂ ᐅᖃᕐᓯᒪᔪᓂᒃ 
ᒪᓕᒐᐅᔪᓂᒃ ᖃᓄᐃᓕᐅᕐᓂᓕᒫᖏᓐᓂ ᓄᓇᓕᒃᓂ ᐱᒧᓐᓴᐅᑎᒥᒃ ᓄᑕᖑᕐᑎᑦᑎᑎᓪᓗᒋᑦ.  


